
Fövqəladə Hallar Nazirliyinin yaradılmasının  
14-cü ildönümü münasibətilə təntənəli tədbir keçirilib

FHN-in mətbuat xidmətindən 
AZƏRTAC-a bildiriblər ki, əvvəlcə 
Fövqəladə Hallar naziri general-
polkovnik Kəmaləddin Heydərovun 
rəhbərliyi ilə nazirliyin kollektivi Fəxri 
xiyabana gələrək Azərbaycan xalqının 
ümummilli lideri Heydər Əliyevin əziz 
xatirəsini ehtiramla yad edib, məzarı 
önünə əklil və gül dəstələri qoyub. 

Görkəmli oftalmoloq-alim, akademik 
Zərifə xanım Əliyevanın da xatirəsi 
ehtiramla anılıb, məzarı üstünə tər 
çiçəklər düzülüb.

Sonra Şəhidlər xiyabanı ziyarət 
edilib, Azərbaycanın müstəqilliyi və ərazi 
bütövlüyü uğrunda canlarından keçmiş 
Vətən övladlarının xatirəsi ehtiramla 
anılıb, məzarları üzərinə gül dəstələri 
qoyulub.

Daha sonra Fövqəladə Hallar 
Nazirliyinin inzibati binasında təntənəli 
tədbir keçirilib. 

Azərbaycan Respublikası Dövlət 
himninin səsləndirilməsi ilə başlayan 
tədbirdə çıxış edən nazir Kəmaləddin 
Heydərov Fövqəladə Hallar Nazirliyinin 
yaradılmasının 14-cü ildönümü və peşə 
bayramı münasibətilə şəxsi heyəti təbrik 
edərək uğurlar arzulayıb.

Nazir Kəmaləddin Heydərov 2019-
cu ilin ötən dövründə Fövqəladə 
Hallar Nazirliyinin fəaliyyətindən və 
görülmüş işlərdən danışıb. Vurğulayıb 

ki, Fövqəladə Hallar Nazirliyi ölkə 
əhalisinin və ərazilərinin təhlükəsizliyinin 
təmin olunması istiqamətində uğurlu 
fəaliyyətini cari ildə də davam etdirib. 
Hesabat dövründə nazirliyin maddi-
texniki bazasının möhkəmləndirilməsi, 
əməkdaşların peşəkarlığının artırılması 
və kadr potensialının gücləndirilməsi 
istiqamətində əməli tədbirlər görülüb. 
Fövqəladə halların qarşısının vaxtında 
alınması və nəticələrinin çevik aradan 
qaldırılması, yanğından mühafizə 
işlərinin daha peşəkarlıqla həyata 
keçirilməsi, hadisələrə operativ və 
effektiv reaksiya verilməsi təmin edilib.

Nazir əmlakların fövqəladə hallara 
qarşı sığortalanması məsələsinə 
də toxunaraq qeyd edib ki, müxtəlif 
fəlakətlər, o cümlədən yanğın, zəlzələ, 
sel və s. nəticəsində dəymiş ziyanın 
əvəzinin dövlət tərəfindən ödənilməsi 
yalnız Azərbaycanda baş tutan və digər 
ölkələrdə analoqu olmayan reallıqdır. 
Bu isə dövlətimizin başçısı İlham 
Əliyevin yürütdüyü humanist siyasətin 
daha bir təzahürüdür. O, həmçinin 
vətəndaşlara, eləcə də sahibkarlara 
dəyən ziyanın əvəzinin ödənilməsi ilə 
bağlı Heydər Əliyev Fondunun böyük 
işlər gördüyünü də diqqətə çatdırıb. 
Bununla belə, nazir vətəndaşlara, 
xüsusilə sahibkarlara müraciət edərək 
sahib olduqları əmlaklarını təbii və 

texnogen xarakterli fövqəladə hallara 
qarşı sığortalamağı tövsiyə edib. Bu 
işdə FHN-in aidiyyəti qurumlarına 
qanunauyğun zəruri tədbirlər görməyi 
tapşıran nazir vətəndaşların bu sahədə 
maarifləndirilməsinin və onlara mümkün 
dəstəyin göstərilməsinin əhəmiyyətini 
bildirib. Bundan başqa, nazir kütləvi 
informasiya vasitələrinə müraciət edərək 
onları nazirliyin fəaliyyəti, xüsusilə son 
zamanlar baş verən yanğınlar və onların 
söndürülməsi ilə bağlı qeyri-obyektiv, 
yoxlanılmamış, müxtəlif neqativ 
məqsədlərə xidmət edən, dedi-qodu 
xarakterli məlumatları deyil, nazirliyin 
rəsmi mövqeyini işıqlandırmağa 
və bununla da hadisələr zamanı 
həyatlarını riskə ataraq fədakarlıq 
nümunəsi göstərən yanğınsöndürən 
və xilasedicilərin əməyini heçə 
endirməməyə və fəlakətlər zamanı əhali 
arasında mümkün təşvişin qarşısını 
almaqda yardımçı olmağa çağırıb.

Çıxışında əldə olunan bütün 
nailiyyətlərin müasir müstəqil 
Azərbaycan dövlətinin banisi, bütün 
dövrlərin ən böyük azərbaycanlısı ulu 
öndər Heydər Əliyevin müəyyən etdiyi 
mütərəqqi siyasi xətti uğurla davam 
və inkişaf etdirən Prezident, Silahlı 
Qüvvələrin Ali Baş Komandanı İlham 
Əliyevin diqqət və qayğısının nəticəsi 
olduğunu xatırladan nazir Kəmaləddin 
Heydərov Fövqəladə Hallar Nazirliyinə 
göstərdiyi bu münasibətə görə nazirliyin 
şəxsi heyəti adından dövlətimizin 
başçısına dərin təşəkkürünü bildirib. 
Vurğulayıb ki, ölkə rəhbərliyinin ali 
etimadını doğrultmaq və əhalinin, 
ərazilərin etibarlı mühafizəsini təmin 
etmək üçün Fövqəladə Hallar Nazirliyi 
bundan sonra da əzmlə fəaliyyət 
göstərəcək.

Daha sonra Azərbaycan 
Respublikasının Prezidenti İlham 
Əliyevin imzaladığı sərəncamlarla fəxri 
ad, orden və medallarla təltif olunmuş 
nazirliyin bir qrup əməkdaşına təltiflər 
təqdim edilib.

İclasda xidmətdə fərqlənən 
əməkdaşların həvəsləndirilməsi 
tədbirləri haqqında Fövqəladə Hallar 
nazirinin əmri barədə də məlumat 
verilib.

Sonda iclas iştirakçıları adından 
Azərbaycan Respublikasının Prezidenti, 
Silahlı Qüvvələrin Ali Baş Komandanı 
İlham Əliyevə müraciət qəbul olunub.

Dekabrın 16-da Azərbaycan Respublikası Fövqəladə Hallar 
Nazirliyinin (FHN) yaradılmasının 14-cü ildönümü və nazirlik 
işçilərinin peşə bayramı münasibətilə təntənəli tədbir keçirilib. Ədliyyə Nazirliyi Qlobal Hüquqşünaslar 

Forumunda təmsil olunub

�� Çin Xalq Respublikasının Quançjou şəhərində “Elmi-texniki 
tərəqqi və hüquqi xidmətlər” mövzusunda Qlobal Hüquqşünaslar 
Forumu keçirilib.

Ədliyyə Nazirliyinin mətbuat 
xidmətindən AZƏRTAC-a bildiriblər 
ki, dünyanın 60-dək ölkəsindən 800-
dək nümayəndənin, o cümlədən xarici 
dövlətlərdən hökumət üzvlərinin, ədliyyə 
və məhkəmə orqanları rəhbərlərinin, 
vəkillər kollegiyalarının və digər 
hüquqşünasların qatıldıqları mötəbər 
forumda Azərbaycan Ədliyyə nazirinin 
müavini Toğrul Musayevin rəhbərliyi ilə 
nümayəndə heyəti iştirak edib.

Açılışda Çinin Ədliyyə naziri, 
Quandonq vilayətinin və nüfuzlu 
beynəlxalq təşkilatların rəhbərləri giriş 
nitqi ilə çıxış ediblər.

Tədbirdə dövlət və özəl sektor 
tərəfindən hüquqi xidmətlərin 
göstərilməsi, elmin və informasiya 
texnologiyalarının bu sahəyə təsiri və 
s. bu kimi aktual məsələlər müzakirə 
olunub, forumun yüksək səviyyəli 
seqmentində təqdimatlar edilib.

Təqdimatla çıxış edən nazir 
müavini T.Musayev Azərbaycanda 
rəqəmsal texnologiyaların hüquqi 
xidmətlərin göstərilməsində və 
məhkəmə sistemində tətbiqindən 
danışaraq bu sahədə dövlət başçısı 
İlham Əliyevin rəhbərliyi ilə həyata 
keçirilən qanunvericilik və institusional 
islahatlardan bəhs edib, e-hökumətin 

yaradılmasını, Azərbaycan brendi olan 
və təcrübəsi dünyada yayılan “ASAN 
xidmət”in səmərəli fəaliyyətini qeyd 
edib.

Həmçinin ölkəmizdə ədliyyə 
və məhkəmə sistemində tətbiq 
olunan innovasiyalar və rəqəmsal 
texnologiyalar – “Elektron məhkəmə” 
informasiya sistemi, “Mobil məhkəmə”, 
habelə “Mobil notariat” proqram 
təminatları, məsafədən notariat 
xidmətlərinin göstərilməsinə imkan 
verən elektron ədliyyə köşkü, səyyar 
notariat çantası barədə məlumat verilib.

Çıxışın mətni və Azərbaycanda 
“Rəqəmsal texnologiyalar və 
innovasiyalar”, “Elektron məhkəmə” 
barədə broşürlər iştirakçılar arasında 
paylanıb, Azərbaycan təcrübəsi 
maraqla qarşılanıb.

Səfər zamanı Çinin Ədliyyə naziri 
Fu Jenghua ilə ikitərəfli görüş keçirilib. 
Görüşdə Azərbaycan ilə Çin arasında 
əməkdaşlıq münasibətlərinin inkişafı və 
bu əlaqələrin möhkəmləndirilməsində 
dövlət başçılarının siyasi iradəsi 
vurğulanıb, iki ölkənin ədliyyə nazirlikləri 
arasında əməkdaşlığa dair sazişin 
səmərəli implementasiyası və qarşılıqlı 
səfərlərin faydası qeyd olunub. Çinli 
nazir azərbaycanlı həmkarına ehtiram 
və salamlarını çatdırıb.

Həmçinin forumun əhəmiyyəti qeyd 
edilərək tədbirin mövzularından olan 
Çinin “Bir kəmər, bir yol” təşəbbüsünə 
toxunulub, onun Avrasiyanın inkişafı 
üçün geniş imkanlar açdığı və 
Azərbaycanın bu təşəbbüsü ilk 
dəstəkləyənlərdən olduğu vurğulanıb. 

Tədbir çərçivəsində Özbəkistan, 
Laos və Mərakeşin Ədliyyə nazirləri, 
Rusiya və Kambocanın Ədliyyə 
nazirinin müavinləri ilə də görüşlər 
keçirilib.

Forumda və ikitərəfli görüşlərdə 
Ermənistan–Azərbaycan, Dağlıq 
Qarabağ münaqişəsinin acı nəticələri 
xüsusilə diqqətə çatdırılaraq, BMT-
nin və digər beynəlxalq təşkilatların 
Ermənistan qoşunlarının işğal olunmuş 
torpaqlarımızdan dərhal və qeyd-
şərtsiz çıxarılmasını tələb edən qərar 
və qətnamələrinin uzun illərdir icra 
olunmadığı, həmçinin Ermənistan 
rəhbərliyinin destruktiv bəyanatlarının 
münaqişənin sülh yolu ilə həlli üzrə 
danışıqlara mane olduğu vurğulanıb, 
buna ciddi reaksiya verilməsinin 
zəruriliyi bildirilib.

Səfər çərçivəsində nümayəndə 
heyəti Quandonq vilayəti Ədliyyə 
Departamentinin Hüquqi Xidmətlər 
Mərkəzinə baş çəkib, qurumun 
fəaliyyəti, əhaliyə göstərilən hüquqi 
xidmətlərin dairəsi və ən son 
informasiya texnologiyalarının tətbiqi ilə 
tanış olub.

Azərbaycan dövlətinin daxili 
və xarici siyasətinin əsasında 
ulu öndər Heydər Əliyevin 
prioritetlərini müəyyənləşdirdiyi, 
son 16 ildə isə xalqımızın sevimli 
lideri Prezident İlham Əliyevin 
uğurla davam etdirdiyi ölkəmizin 
milli maraqlarına xidmət edən 
daxili və xarici siyasət kursu 
dayanır. 

2011-ci il oktyabrın 24-də 
Birləşmiş Millətlər Təşkilatının 
Təhlükəsizlik Şurasına qeyri-daimi 
üzvlük üçün keçirilən seçkilərdə 
Azərbaycan 155 ölkənin dəstəyini 
qazanaraq, böyük tarixi uğura imza 
atmışdır. Bu cür böyük nailiyyətin 
əldə edilməsi Azərbaycan dövlətinin 
başçısının həyata keçirdiyi uğurlu 
xarici siyasətin məntiqi nəticəsidir. 

Azərbaycan Cənubi Qafqaz və 
Mərkəzi Asiya ölkələri arasında bu 
mötəbər quruma qeyri-daimi üzv 
seçilən ilk, bütün MDB məkanında 
isə ikinci ölkədir. Bu tarixi hadisə onu 
deməyə əsas verir ki, Azərbaycan 
dünya siyasətindəki müxtəlif 
qlobal problemlərin müzakirəsinə 
cəlb olunmuş, regional siyasətlə 
yanaşı, dünya siyasətinin də əsas 
aktorlarından birinə çevrilmişdir. 

Dünyada iqtisadi və siyasi 
böhranın tüğyan etdiyi bir vaxtda 
Azərbaycan tarixi köklərindən 
qaynaqlanan və həyat tərzinə 

çevrilmiş multikulturalizm ideyalarını 
ortaya qoyaraq bu siyasətin 
alternativinin olmadığını əyani 
şəkildə sübuta yetirmiş, dünyada 
sülhün və təhlükəsizliyin qarantına 
çevrilmişdir. Azərbaycanda 2016-cı 
ilin “Multikulturalizm ili” və 2017-ci ilin 
“İslam Həmrəyliyi ili” elan olunması 
Prezident İlham Əliyevin uzaqgörən 
siyasətinin nəticəsi, ölkə rəhbərinin 
növbəti humanist addımıdır. 

Ölkəmiz artıq neçə ildir ki, BMT 
Təhlükəsizlik Şurasının mandatı 
əsasında təsis edilmiş beynəlxalq 
sülhməramlı əməliyyatlara öz 
töhfəsini verir. Bundan başqa, 
Azərbaycan Rusiya-NATO, Rusiya-
ABŞ yüksək hərbi rəhbərliyinin 
mütəmadi olaraq keçirilən 
görüşlərinə evsahibliyi edir. Bu ildən 
Azərbaycan Türkdilli Dövlətlərin 
Əməkdaşlıq Şurasına rəhbərlik edir. 

Qeyd etmək lazımdır ki, 
Azərbaycan 2011-ci ildə Qoşulmama 

Hərəkatına üzv qəbul olunmuşdur. 
Qısa müddət ərzində ölkəmiz 

beynəlxalq hüququn norma və 
prinsiplərini qətiyyətlə müdafiə 
etməkdə böyük nüfuz qazanmışdır. 
Hərəkata üzv ölkələrin dövlət və 
hökumət başçılarının 2016-cı ildə 
baş tutmuş XVII Zirvə görüşündə 
növbəti sammitin Bakı şəhərində 
keçirilməsi və 2019-2022-ci illər 
üzrə sədrliyin Azərbaycana həvalə 
edilməsi barədə yekdil qərar qəbul 
olunmuşdur. 

Prezident İlham Əliyev Bakı 
Zirvə görüşündəki dərin məzmunlu, 
parlaq nitqində demişdir: “Bu, 
ölkəmizə göstərilən hörmətin, inamın 
və etimadın təzahürüdür. Bunu 
dünya ölkələrinin əksəriyyətini öz 
sıralarında birləşdirən Qoşulmama 
Hərəkatının bizim siyasətimizə 
verdiyi dəstək kimi qiymətləndirir və 
bu qərara görə bir daha təşəkkürümü 
bildirirəm”.

Beynəlxalq təhlilçilərin fikrinə 
görə, Qoşulmama Hərəkatına 
üzv ölkələrin dövlət və hökumət 
başçılarının XVIII Bakı Zirvə görüşü 
ən yüksək səviyyədə keçirilmişdir. 

Yeri gəlmişkən, “Bandunq 
prinsipləri” hərəkata üzv ölkələrin 
suverenliyinə, ərazi bütövlüyünə 

hörmət, dövlətlərin daxili işlərinə 
qarışmamaq və qarşılıqlı maraqların 
qorunması və əməkdaşlığın təşviqi 
kimi məsələləri özündə ehtiva edir ki, 
bu da Azərbaycanın xarici siyasətinin 
təməl dəyərləri ilə üst-üstə düşür. 
Bu baxımdan heç kəsdə şübhə 
yoxdur ki, Azərbaycan Qoşulmama 
Hərəkatında sədrliyi zamanı öz 
prioritetlərini və fəaliyyətini məhz 
tarixi “Bandunq prinsipləri” üzərində 
quracaq. 

Yeri gəlmişkən, Qoşulmama 
Hərəkatı tarixində ilk dəfə olaraq 
bu il Bakıda bu qurumun Gənclər 
sammiti keçirilmişdir. Tədbirə 
dünyanın 40 dövlətindən ölkəmizə 
təşrif buyuran gənclər iştirak etmişlər 
və Azərbaycan paytaxtından dərin 
razılıq hissi ilə ayrılmışlar. 

Məlumdur ki, Dağlıq Qarabağ 
münaqişəsinin ədalətli həlli 
Azərbaycanın xarici siyasətinin 
prioritetini təşkil edir. Rəsmi 

Bakının uğurlu xarici siyasət 
kursunun nəticəsində BMT, Avropa 
Parlamenti, Avropa Şurasının 
Parlament Assambleyası, ATƏT, 
İslam Əməkdaşlıq Təşkilatı, Türkdilli 
Dövlətlərin Əməkdaşlıq Şurası və 
digər nüfuzlu təşkilatlar Azərbaycanın 
ərazi bütövlüyünün bərpa olunmasını 

tələb edən qətnamə və qərarlar 
qəbul etmişlər.

Təəssüf ki, bu sənədlərin 
icrası hələlik mümkün olmamışdır. 
Səbəb isə odur ki, müasir 
dünyada münaqişənin ədalətli 
həlli istiqamətində ikili standartlara 
yol verilir. Buna, əlbəttə, son 
qoyulmalıdır. 

Rəsmi Bakı beynəlxalq hüququn 
norma və prinsiplərinə dünyanın 
bütün dövlətləri, o cümlədən işğalçı 
Ermənistan tərəfindən əməl olunması 
üçün əlindən gələni edir. Azərbaycan 
dövləti hesab edir ki, sərhədlərin 
güc yolu ilə dəyişdirilməsi, gücdən 
istifadə olunmaqla ölkələrin ərazi 
bütövlüyünün pozulması, daxili işlərə 
müdaxilə yolverilməzdir.

Görünən budur ki, İrəvan 
minbir bəhanə və hiylə yolu ilə 
Dağlıq Qarabağ münaqişəsinin 
ədalətli həllinə mane olmağa çalışır. 
Lakin Azərbaycan dövləti, şəxsən 

Prezident İlham Əliyev dəfələrlə 
vurğulayıb ki, işğalçı Ermənistan 
öz təcavüzkar siyasətindən əl 
çəkməsə, Azərbaycan dövləti öz 
ərazi bütövlüyünü ordumuzun gücü 
ilə bərpa edəcək. 

Azərbaycanın prinsipial 
müstəqil siyasət yeritməsində 
ölkəmizin son illər əldə etdiyi 
iqtisadi uğurların da rolu var. Dünya 
Bankının 2020-ci il üzrə “Doing 
Business” hesabatında ölkəmiz 
ən islahatçı 20 ölkə sırasında yer 
alıb. Davos Ümumdünya İqtisadi 
Forumunun hesabatında hökumətin 
uzunmüddətli strategiyasına görə 
Azərbaycan dünya miqyasında 10-
cu, rəhbərliyin islahatlara meyillilik 
səviyyəsində isə 5-ci yerdədir.

Dövlətimizin beynəlxalq 
aləmdə mövqeyinin güclənməsi 
və beynəlxalq nüfuzunun 
yüksəlməsində Azərbaycanın Birinci 
vitse-prezidenti, Heydər Əliyev 

Fondunun prezidenti Mehriban xanım 
Əliyevanın misilsiz və çoxşaxəli 
fəaliyyətini xüsusi qeyd etmək 
lazımdır. Xalqımızın haqq səsinin 
dünyaya çatdırılması və erməni 
qəsbkarlarının cinayətləri haqqında 
düzgün və dolğun informasiyanın 
yayılması Azərbaycanın birinci 
xanımı, UNESKO-nun və İSESKO-
nun xoşməramlı səfiri Mehriban 
xanım Əliyevanın və Heydər Əliyev 
Fondunun vitse-prezidenti, “Xocalıya 
ədalət!” beynəlxalq kampaniyasının 
təşəbbüskarı Leyla xanım Əliyevanın 
siyasi və ictimai fəaliyyətinin 
prioritetini təşkil edir.

İnanırıq ki, Azərbaycan dövləti 
Prezident İlham Əliyevin müdrik 
liderliyi ilə daxili və xarici siyasət 
sahəsində bundan sonra da mühüm 
uğurlar əldə edəcəkdir. 

Məsaim ABDULLAYEV,  
“Xalq qəzeti” 

Azərbaycan müstəqil xarici siyasət yeridir. Bu 
siyasət milli maraqlara, ədalətə əsaslanır və bizə 
çoxlu dost qazandırmışdır. 2011-ci ildə Azərbaycanın 
155 dövlətin dəstəyi ilə BMT Təhlükəsizlik Şurasının 
qeyri-daimi üzvlüyünə seçilməsi buna bariz 
nümunədir. Təhlükəsizlik Şurasına üzvlük müddətində 
Azərbaycan beynəlxalq sülh və təhlükəsizliyin 
möhkəmləndirilməsinə, ədalətin təmin edilməsinə 
mühüm töhfələr vermiş və beynəlxalq siyasi proseslərin 
fəal iştirakçısına çevrilmişdir.

Prezident İlham Əliyevin  
Qoşulmama Hərəkatına üzv ölkələrin dövlət və 

hökumət başçılarının  
XVIII Zirvə görüşündəki nitqindən

Müstəqil xarici  
siyasətimizin uğurları 

Azərbaycan son illər siyasi, 
iqtisadi, diplomatik sahələrdə 
böyük uğurlar əldə edərək 

regionun və dünyanın lider 
dövlətlərindən birinə çevrilmişdir. 
Ölkəmizin paytaxtı Bakı şəhəri 
hazırda faktiki olaraq dünyada 
ən nüfuzlu beynəlxalq tədbirlərin 
keçirildiyi bir məkandır.

Nazirlər Kabinetində Dövlət Neft Fondunun 
Müşahidə Şurasının növbəti iclası keçirilib

�� Dekabrın 16-da 
Azərbaycan Respublikasının 
Nazirlər Kabinetində Dövlət Neft 
Fondunun Müşahidə Şurasının 
növbəti iclası keçirilib.

Nazirlər Kabinetinin mətbuat 
xidmətindən AZƏRTAC-a bildiriblər 
ki, iclasda Azərbaycan Respublika-
sı Prezidentinin Dövlət Neft Fondu 
Müşahidə Şurasının yeni tərkibi haqqın-
da sərəncamından irəli gələn tapşırıqla-
rın yerinə yetirilməsi ilə bağlı məsələlər 
müzakirə edilib.

Baş Nazir Əli Əsədov Müşahidə 
Şurasına sədr seçilib. Dövlət Neft Fon-
dunun 2020-ci il üçün büdcə layihəsi və 
digər məsələlər müzakirə olunub.

17 dekabr 2019-cu il, çərşənbə axşamı8

